
[bookmark: _GoBack] Հայաստանի Հանրապետության Շիրակի մարզի Ախուրյան համայնքի ավագանու որոշման նախագիծը մշակվել է Հայաստանի Հանրապետության «Տեղական ինքնակառավարման մասին» օրենքի 10-րդ հոդվածի 10–րդ մասին և 18-րդ հոդվածի 1-ին մասի 7 կետի, դրույթներին համապատասխան։  2024 թվականի հոկտեմբերի 24-ին ընդունվել և նոյեմբերի 14-ից ուժի մեջ են մտել «Սոցիալական աջակցության մասին» ՀՕ-414-Ն, «Տեղական ինքնակառավարման մասին» օրենքում փոփոխություններ և լրացումներ կատարելու մասին» ՀՕ-423-Ն օրենքները և մի շարք այլ օրենքներ։ Նշված փաթեթի ընդունմամբ որդեգրվել են սոցիալական աջակցության ոլորտի նոր սկզբունքներ և մոտեցումներ «Տեղական ինքնակառավարման մասին» օրենքի 48-րդ հոդվածով (նշված հոդվածն ամբողջությամբ խմբագրվել է) նախատեսված են սոցիալական պաշտպանության բնագավառում համայնքի ղեկավարի լիազորությունները։ Փոփոխությունների արդյունքում նախատեսվել է, որ համայնքի ղեկավարը օրենսդրությամբ սահմանված կարգով տրամադրում կամ կազմակերպում է սոցիալական աջակցության տրամադրումը՝ «Սոցիալական աջակցության մասին» Հայաստանի Հանրապետության օրենքով սահմանված։ Կյանքի դժվարին իրավիճակում հայտնված անձին կամ ընտանիքին տեղական ինքնակառավարման մարմինների կողմից կարող են տրամադրվել «Սոցիալական աջակցության մասին» Հայաստանի Հանրապետության օրենքով սահմանված ցանկացած սոցիալական ծառայություն, բացառությամբ օրենսդրությամբ սահմանված նպաստների կամ այլ դրամական օգնության նշանակում և վճարումը։ Հետևաբար անհրաժեշտություն է առաջացել սահմանել Հայաստանի Հանրապետության Շիրակի մարզի Ախուրյան համայնքի կամավոր խնդիրները, դրանց լուծմանն ուղղված սեփական լիազորությունները և դրանց իրականացման կարգը հաստատելու վերաբերյալ, ուժը կորցրած ճանաչել Հայաստանի Հանրապետության Շիրակի մարզի Ախուրյան համայնքի	ավագանու 2022 թվականի ապրիլի 26-ի թիվ 61-Ն որոշումը։ Նախագծի ընդունման արդյունքում կբարելավվի սոցիալական աջակցություն ստացող անձանց (կամ ընտանիքների) իրավունքները և պարտականությունները, կարգավորվում են Հայաստանի Հանրապետության  սոցիալական համագործակցության, տեղական սոցիալական ծրագրերի իրականացման և սոցիալական աջակցության տրամադրման հետ կապված այլ հարաբերություններ:











                                             
                                                 








